
Heimasíðugerð í Netskólanum

Verkefni 1 – Að skrá sig sem notanda
Í þessu verkefni er útskýrt hvernig er hægt að skrá sig sem notanda í Netskólakerfinu. Ef þú hefur þegar aðgang að kerfinu getur þú sleppt þessu verkefni.
1. Opnaðu heimasíðu skólans þíns og leitaðu að tenglinum Nýr notandi. Smelltu á hann.

2. Fylltu inn viðeigandi upplýsingar í svæðin á skráningarsíðunni. Athugaðu að ef svæðið er gulleitt að lit verður að fylla inn í það.

3. Merktu við að þú samþykkir notendaskilmála kerfisins og smelltu svo á hnappinn Stofna.
4. Síða sem heitir Mín síða opnast.  Á henni eru fréttir og ýmsar aðrar upplýsingar fyrir þig.  Þú tekur einnig eftir að á láréttu valmyndaslánni ofarlega á skjánum eru nú valkostirnir Aðalsíða, Mín síða og Námið mitt. Valmyndirnar innihalda ýmsa valkosti sem þú munt kynnast betur síðar.

Verkefni 2 – Að setja myndir inn í kerfið úr tölvu notanda
Í þessu verkefni er útskýrt hvernig mynd er flutt úr tölvu notandans og sett inn í kerfið.  Athugaðu að til að geta leyst verkefnið má ekki vera virkt forrit í tölvunni þinni sem hindrar að vefsíður geti opnast í nýjum glugga (Kallað Pop-up blocker) því einstaka gluggar í kerfinu opnast í nýjum glugga.

1. Skráðu þig inn í kerfið þannig að þú sért með síðuna Mín síða opna.

2. Veldu Bæta inn efni úr valmyndinni Mín síða.

Nýr gluggi opnast í honum eru þrjú textasvæði með Fletta eða Browse hnappi fyrir aftan.  Þarna getur þú valið þrjár myndir eða skrár úr tölvunni þinni og afritað þær yfir á miðlara Netskólans. Eftir er svo hægt að nota þær í kerfinu, hvort sem er á heimasíðu, myndaalbúmi eða öðrum stöðum. Hverjum notanda er aðeins úthlutað takmörkuðu svæði á miðlaranum, en hægt er að sækja um stækkun á svæðinu hjá umsjónarmanni kerfisins í skólanum þínum.
4. Til að myndin komi sem best út er mikilvægt að hún sé ekki of stór. Stærð mynda er mæld í punktum og er hæfileg breidd á mynd í kerfinu 100-400 punktar.  Á netinu er fjöldinn allur  af myndvinnsluforritum sem er hægt að nota til að minnka myndir í hæfilega stærð.
5. Veldu mynd úr tölvunni þinni sem þú vilt flytja á netið, með því að smella á Browse hnappinn og fletta upp möppunni þar sem myndin er vistuð.  Ef þú átt litla mynd af þér væri upplagt að taka hana.  Þú sérð að hægt er að flytja mest þrjár myndir í einu, en auðvita er hægt að endurtaka ferlið.

6. Þegar myndirnar hafa verið valdar er smellt á hnappinn Flytja. Ef allt gengur að óskum birtast skilaboð þar sem er sagt að búið sé að vista skrárnar í möppunni þinni. Villuboð geta birst ef myndin sem er valin er of stór og kerfið hafnar henni.

Verkefni 3 – Að vísa á mynd/skjal sem er þegar á netinu

Önnur leið til að setja inn myndir og skrár í kerfið er að nota myndir sem þegar eru á netinu. Ef þú vilt nota skrár sem eru þegar á netinu er einfalt mál að gera það líka. Í þessu verkefni er fjallað um þann möguleika.
1. Opnaðu nýjan vafraglugga og opnaðu síðuna http://www.google.com.

2. Veldu Myndaleit með því að smella á tengilinn Myndir og sláðu inn leitarorðið Hestar til að finna myndir sem tengjast því.

Niðurstaða leitarinnar birtist og stærð hverrar myndar fyrir neðan smámyndirnar. Veldu einhverja mynd sem er minna en 400 punktar á breidd með því að smella á hana. 
4. Önnur tvískipt síða birtist með myndinni í upprunalegu samhengi. Smelltu aftur á smámyndina efst á skjánum.

5. Myndin birtist nú ein á skjánum. Athugaðu að slóðin að myndinni er gefin upp í svæðinu Address eða Netfang. Veldu hana og afritaðu, með því að þrýsta á Ctrl+C eða smella ofan á slóðinni þegar þú hefur valið hana og velja Afrita/Copy úr valmyndinni sem birtist.

6. Nú máttu loka þessum vafraglugga.

7. Skiptu nú yfrir í vafraglugga Netskólans. Efst í glugganum þar sem efni er bætt á vefinn (frá því í síðasta verkefni) er tengillinn Skrá af neti. Smelltu á hann.
8. Í glugganum er textasvæði þar sem er hægt að skrifa inn slóð að skrá sem á að vísa á.  Veldu textann í svæðinu og þrýstu svo á Ctrl+V til að líma inn afrituðu slóðina að myndinni sem þú fannst á Google.
9. Smelltu á hnappinn Vista. Tilvísun á skrána er vistuð í möppunni þinni, en hún er ekki afrituð á miðlara Netskólans.  Þessi mynd tekur því ekkert pláss af skráasvæðinu þínu.

Verkefni 4 – Skjöl notanda

Í glugganum skjöl notanda er listi yfir öll skjöl og myndir sem þú hefur vistað í möppunni þinni eða myndað tilvísun á, eins og þú hefur lært að gera í síðustu tveimur verkefnum. Í skjalaglugganum getur þú skoðað skjölin/myndirnar þínar, falið þær og breytt upplýsingunum um þau.
1. Smelltu á valkostinn Skjölin mín í valmyndinni Mín síða. 

Glugginn Skjölin mín opnast, þú tekur eftir að í honum eru nokkur möpputákn því skjölin þín eru sjálfkrafa flokkuð t.d. eru allar myndir í myndaflokkinum, PDF skrár eru í sér möppu og Excel, Word og Power Point skjöl eru í möppunni Office skjöl. Aftan við heiti hvers flokks er tala sem gefur til kynna hversu mörg skjöl/skrár/myndir eru í henni.

3. Skjöl sem þú notar ekki lengur en vilt ekki eyða er hægt að skoða í möppunni Faldar skrár.

Opnaðu möppuna Myndir með því að smella á hana.

5. Listi með myndunum þínum birtist, hann sýnir bæði stærð þeirra í punktum og Kílóbætum. Einnig er tengill til að eyða myndinni.

6. Smelltu á heiti myndarinnar til að vinna nánar með hana.

7. Á síðunni sem birtist er myndin sýnd, en einnig er hægt að vinna nánar með hana.

8. Ef myndin tilheyrir ákveðnu námskeiði er hægt að velja það úr fellilista, en líka er hægt að velja að fela myndina með því að fjarlægja merkið úr svæðinu Sýna mynd í myndirnar mínar í netRitli.
9. Að lokum er hægt að setja inn lýsandi texta fyrir myndina og breyta heiti hennar, og ef þú gerir það birtist nýja nafnið í öllum listum í kerfinu.

10. Uppfærðu upplýsingarnar um myndirnar þínar og settu e.t.v. inn nokkrar fleiri myndir eða skjöl.

11. Þú skalt enda á að prófa leitarmöguleikann á síðunni Skjölin mín. Sláðu inn leitarorð eins og hestar og skoðaðu niðurstöðuna.

Verkefni 5 – Efnismappa notanda

Í sýnismöppu er hægt að setja inn alls konar efni t.d. sögur, ljóð og myndir.  Þetta efni getur þú svo birt á heimasíðunni þinni en einnig er hægt að birta það á undirvef t.d. bekkjarvefnum þínum.

1. Smelltu á valkostinn Efnismappan mín úr valmyndinni Námið mitt.

2. Smelltu á tengilinn Skrá efni á síðunni sem birtist.

Þú mátt velja hvort þú skrifar stutta sögu um hest eða semur vísu um hesta. Gefðu efninu nafn í samræmi við það.

4. Settu inn myndina af hestum í ritilgluggann.

5. Vistaðu efnið þitt.

6. Efnismappan þín birtist aftur með efninu þínu. Þú tekur eftir tveimur táknum, þau eru til að breyta eða eyða efninu, en þessi tákn gegna alltaf því hlutverki.

7. Ef þú ert í stuði getur þú búið til meira efni, þú getur svo alltaf bætt við það og breytt því síðar.

8. Síðar lærir þú hvernig þú getur birt þetta efni á heimasíðunni þinni.

Verkefni 6 – Að opna heimasíðuna

Nú er komið að því að fara inn á heimasíðuna þína.  Í þessu verkefni lærir þú tvær aðferðir til þess.

1. Smelltu á valkostinn Heimasíðan mín í valmyndinni Mín síða.

2. Heimasíðan þín birtist.

3. Skoðaðu heilræðið við heimasíðugerðina sem er tengill ofarlega á síðunni.

4. Í textanum er útskýrt hver slóðin að heimasíðunni þinni er. Ef þú vilt benda öðrum á að skoða heimasíðuna þína geturðu notað þessa slóð.

5. Prófaðu að afrita slóðina á heilræðasvæðinu eða leggja hana á minnið. Lokaðu svo vafraglugganum.

6. Opnaðu Internet Explorer aftur og sláðu inn slóðina að vefnum þínum til að sjá hvort síðan þín birtist ekki.

7. Þú tekur eftir að nú hefur þú ekki réttindi til að breyta heimasíðunni þinni.
8. Efst á síðunni eru innskráningarsvæði, sláðu inn notandanafnið þitt og leyniorðið og skráðu þig inn. Eftir það hefur þú réttindi til að breyta og getur snúið þér að næsta verkefni.

Verkefni 7 – Að stilla valkosti fyrir heimasíðuna

Í þessu verkefni er unnið með heimasíðuna og stillt hvernig hún lítur út og hvaða valkostir eru virkir á henni.
1. Þú tekur eftir að á heimasíðunni þinni eru tveir flipar; Forsíðan mín og Stillingar.

2. Smelltu á flipann Stillingar.

3. Á þessum flipa er hægt að stilla af útlit síðunnar þinnar og hvaða valkostir eru virkir.

4. Á svæðinu Yfirskrift heimasíðunnar skaltu skrifa inn texta sem þú vilt að birtist efst á síðunni þinni.  Athugaðu að merkt sé við Nota texta og af neðsta hluta svæðisins skaltu svo velja hvort textinn á að vera vinstra megin, miðjaður eða hægra megin.
5. Á miðjum flipanum er svæðið Stillingar fyrir heimasíðuna. Þar getur þú valið hvaða valkostir eru virkir og hvort aðrir geti skoðað heimasíðuna þína.

6. Ef þú velur að læsa heimasíðunni þinni þarftu líka að velja aðgangsorð sem er hægt að nota til að opna hana.

7. Á svæðinu Virkir valkostir skaltu merkja við alla reitina.

8. Á svæðinu Veldu útlit skaltu prófa útlitin sem eru í boði, þú sérð strax breytinguna og að lokum skaltu smella á hnappinn Uppfæra til að vista stillingarnar.

Verkefni 8 – Forsíðan mín

Á flipanum Forsíðan mín er hægt að setja inn efni eins og upplýsingar um notandann, uppáhaldssíður, dagbók eða blogg, myndaalbúm, minnisatriði, gestabók og textasíður.
1. Skoðaðu þessar einingar á síðunni þinni. Þú tekur eftir að á heimasíðunni þinni er þrír dálkar.  Í dálkinum lengst til vinstri eru svæðin Notendaupplýsingar og Uppáhaldssíðurnar mínar.

2. Í dálkinum í miðjunni er svæði sem heitir Bloggsvæði.

3. Í hægra dálkinum eru svæðin Myndaalbúm, minnisatriði, gestabók og textasíðurnar mínar.

4. Í næstu verkefnum muntu læra betur hvernig efni er sett inn á þessi svæði.

Verkefni 9 – Að uppfæra Notendaupplýsingar

Í þessu verkefni er útskýrt hvernig þú getur breytt upplýsingunum sem birtast á svæðinu Notendaupplýsingar.

1. Efst í vinstra dálkinum er svæðið Notendaupplýsingar. Á þessu svæði er nafnið þitt, aldur og upplýsingar um á hvaða stað þú átt heima ef þær eru til staðar í kerfinu.  Einnig er hægt að setja inn mynd af þér og texti sem heitir um mig.

2. Smelltu á tengilinn Breyta til að breyta upplýsingunum á þessu svæði.
3. Á síðunni sem birtist er hægt að setja inn alls konar upplýsingar. Athugaðu að afmælisdagurinn þinn sé réttur því aldur þinn sem birtist á heimasíðunni er reiknaður út frá honum.

4. Upplýsingar um símanúmer og heimilisfang birtast ekki á heimasíðunni þinni. Þú ræður hvort þú setur þær inn. Settu inn upplýsingar um stað (bæ/borg) og land.
5. Mikilvægt er að rétt netfang sé skráð og að það sé rétt skrifað.

6. Skrifaðu stuttan texta um þig í svæðið Um notandann.

7. Ef þú hefur sett mynd af þér í kerfið í Verkefni 2 getur þú valið hana úr vallistanum Mynd. Ef þú átt ekki mynd af þér getur þú alltaf sett hana inn síðar.

8. Vistaðu upplýsingarnar með því að smella á hnappinn Vista. Heimasíðan þín birtist aftur, nú með uppfærðu upplýsingunum á svæðinu Notendaupplýsingar.

[image: image20.jpg]\\\\\ \\2<

=





Verkefni 10 – Uppáhaldssíðurnar mínar

Á svæðinu Uppáhaldssíðurnar mínar getur þú sett inn tengla sem vísa þeim sem skoða heimasíðuna þína áfram á uppáhaldssíðurnar þínar.
1. Finndu svæðið Uppáhaldssíðurnar mínar á Forsíðan mín.

2. Smelltu á tengilinn Stilla síður.

3. Ný síða birtist. Á henni getur þú skráð tengla og breytt og eytt þeim tenglum sem þú hefur skráð.

4. Byrjaðu á að skrá nýjan tengil, í svæðið Heiti síðu setur þú nafn á síðunni sem verður hægt að smella á síðar.

5. Í svæðið Netfang setur þú slóðina að heimasíðunni, athugaðu að hún á að byrja á http…

6. Í svæðið Lýsing setur þú svo einhvern texta sem útskýrir hvaða síða þetta er eða af hverju hún er svona ægilega í uppáhaldi hjá þér.

7. Vistaðu færsluna, þú tekur eftir að nú birtist tengillinn á efri hluta síðunnar.

8. Skráðu fleiri tengla, en þegar þú hefur sett alla tenglana sem þú vilt skrá, skaltu smella á tengilinn Til baka á heimasíðuna mína sem er efst á síðunni.

9. Nú birtast tenglarnir þínir og textinn á svæðinu Uppáhaldssíðurnar mínar.

Verkefni 11 – Að blogga

Það er rosalega í tísku núna að blogga. Blogg er í raun bara nýyrði yfir að skrifa dagbók, nema það er gert á netinu, oftast þar sem allir geta séð hana. Í netskólanum er reyndar hægt að læsa heimasíðunni sinni þannig að aðrir komist ekki inn á hana og svo er líka hægt að vista bloggfærslur sem uppkast og þá getur heldur enginn séð þær nema sá sem skrifar þær.

1. Á miðri heimasíðunni þinni er Bloggsvæði.

2. Smelltu á tengilinn Skrá nýtt blogg.

3. Síða með ritli opnast þar er hægt að skrifa fyrirsögn og svo texta eða jafnvel setja inn myndir ef svo ber undir.

4. Neðan við ritilsvæðið er hægt að velja hvort textinn eigi að birtast eða hvort vista eigi hann sem uppkast.

5. Ef þú vistar texta sem uppkast birtist hann á bloggsvæðinu með gráu letri og textanum (Vistað sem uppkast) aftan við fyrirsögnina.

6. Skrifaðu inn einhvern texta og vistaðu hann svo.

7. Textinn birtist á Bloggsvæðinu. Á flipanum Stillingar er hægt að velja um hvort þeir sem skoða heimasíðuna þína megi skrifa ummæli um það sem þú skrifar. Ef sá valkostur er virkur birtist tengillinn Skrifa ummæli neðan við bloggtextann þinn.

Verkefni 12 – Að nota myndaalbúm

Í eldri útgáfunni af heimasíðukerfinu var hægt að útbúa myndasíður.  Nú kallast þessi möguleiki myndaalbúm og hann hefur verið hannaður frá grunni.

1. Efst í dálkinum hægra megin á Forsíðan mín er svæðið Myndaalbúm. Veldu að búa til nýtt albúm.

2. Á síðunni sem birtist er listi með öllum myndum sem þú hefur flutt í kerfið.

3. Efst á síðunni er líka tengill til að opna síðuna til að bæta inn myndum, eins og þú lærðir að gera í verkefnum 2 og 3.
4. Gefðu albúminu nafn með því að skrifa það í svæðið Nafn á albúmi.

5. Merktu við þær myndir sem þú vilt setja í albúmið þitt, neðan við þær er lítið textasvæði þar sem þú getur skrifað inn stutta lýsingu á myndinni.

6. Þegar þú hefur valið myndir og skrifað lýsingu skaltu smella á hnappinn Vista.

7. Heimasíðan þín birtist aftur, en nú með myndaalbúminu.

8. Sjálfkrafa er flett á milli mynda, en með stjórnhnöppunum er hægt að stöðva og fletta handvirkt.  Einnig er hægt að velja ákveðna mynd úr vallistanum.

9. Ef smellt er á myndina sem er verið að sýna opnast hún í fullri stærð í nýjum glugga.

10. Þegar fleiri albúm bætast við er alltaf nýjasta albúmið sýnt í byrjun, en það er hægt að velja eldri albúm til að skoða líka.  Með Breyta og Eyða hnöppunum er svo hægt að breyta albúmi og eyða því endanlega.

Verkefni 13 – Að skrá minnisatriði

Minnisatriði er í raun eins og þitt prívat dagatal.  Enginn annar getur séð hvað er á listanum þínum. Í þessu verkefni er útskýrt hvernig atburðum er bætt á dagatalið.

1. Smelltu á tengilinn Skrá minnisatriði á svæðinu Minnisatriði.

2. Skráðu eitthvað minnisatriði á síðunni sem birtist og vistaðu það.

3. Nú birtist síða með atriðum sem þú hefur skráð, þarna er hægt að breyta og eyða atriðum af skrá.

4. Smelltu á tengilinn Heimasíðan mín efst á síðunni.

5. Nú hefur atburðurinn verðið skráður á síðuna þína.

Verkefni 14 – Gestabókin

Þeir sem skoða vefinn þinn geta skrifað í gestabókina á heimasíðunni þinni.  Gestabókin sýnir alltaf nýjustu færslurnar.  Ef einhver skrifar í gestabókina þína færðu skeyti í pósthólfið þitt í Netskólanum.

1. Prófaðu sjálf(ur) að skrifa í gestabókina þína og vista textann.
2. Eins og bent er á er hægt að setja inn broskarla eins og ;-) inn í textann, en hann birtist svo sem mynd, svipað og í Messenger skyndiskilaboðaforritinu.

3. Textinn birtist á gestabókarsvæðinu. Þú getur eytt honum með því að smella á [image: image3.png]


 táknið við kveðjuna.

4. Þegar fleiri kveðjur bætast við eru eldri kveðjurnar færðar á sérstaka síðu.


Verkefni 15 – Textasíður notenda

Textasíður eru síður sem þú getur útbúið ef þú vilt setja inn mikinn texta eða vilt hafa fulla stjórn á uppsetningu texta og mynda.  Efnið sem var í eldri útgáfunni af heimasíðukerfinu var afritað á textasíður.  Í þessu verkefni er útskýrt hvernig er hægt að útbúa textasíðu, breyta henni, taka hana úr birtingu og eyða textasíðu.
Ef þú vilt ekki blogga birtast textasíður í miðdálkinum en ef bloggsvæði er virkt eru textasíðurnar í dálkinum lengst til hægri.

1. Skoðaðu svæðið Textasíðurnar mínar. Á því eru þær síður sem þú hefur útbúið eða hafa verið útbúnar fyrir þig.
2. Ef nafn síðu er innan sviga þýðir það að hún er falin og aðeins þú sérð hana.

3. Smelltu á tengilinn Ný síða, sem er efst á svæðinu.

4. Gefðu síðunni nafn og sláðu inn einhvern texta í ritilsvæðið.

5. Ef þú vilt er hægt að hengja eina skrá sem viðhengi við síðuna.

6. Vistaðu síðuna.

7. Nafn síðunnar birtist á svæðinu með textasíðunum. Smelltu á nafn hennar til að skoða hana.

8. Tenglarnir efst á síðunni sem birtist gefa þér möguleika á að vinna með síðuna.

[image: image4.emf]


9. Með þeim er hægt að breyta síðunni, taka hana úr birtingu eða eyða henni.

10. Prófaðu að taka síðuna úr birtingu.

11. Nú birtist nafn hennar innan sviga og textinn með gráu letri, auk þess sem ábending birtist neðst á síðunni.

12. Þú skalt enda á að birta síðuna aftur.

Verkefni 16 – Að bæta flipum á heimasíðuna
Í byrjun eru tveir flipar á heimasíðunni þinni; Forsíðan mín og Stillingar, en stillingaflipann sér aðeins eigandi heimasíðunnar.  Þú getur bætt við flipum eða síðum og sett svo inn efni á þær til að gera heimasíðuna þína meira áhugaverða og spennandi. Í þessu og næstu verkefnum er útskýrt hvernig þetta er gert.
1. Ofan við flipana á heimasíðunni þinni er tengillinn Heilræði um heimasíðugerðina. Smelltu á hann.

2. Í neðstu línunni af texta sem birtist er hægt að smella á tengilinn Smelltu hér til að búa til nýja síðu.

3. Nýr flipi bætist við á milli flipanna Forsíðan mín og Stillingar, sem heitir Ný síða.

4. Nú hefur þú útbúið nýjan flipa. Smelltu á hann.

5. Efst á nýja flipanum er svæði þar sem að það er hægt að breyta nafni hans, færa hann til, fela hann og eyða honum.
6. Gefðu flipanum nafnið Til gamans og vistaðu það.

7. Ef þú myndir búa til fleiri flipa væri hægt að færa þá til hægri eða vinstri með örvahnöppunum.


Verkefni 17 – Að setja efni og efniseiningar á flipa
Nú hefur þú útbúið nýjan flipa og þá er hægt að setja efni á hann. Í þessu verkefni lærir þú hvernig efniseiningu er bætt við, en í næstu verkefnum eru æfingar í að nota mismunandi efniseiningar.
1. Skoðaðu nýja flipann þinn. Þú sérð að á honum eru þrír dálkar, alveg eins og á hinum flipunum.
2. [image: image5.emf]


3. Smelltu á tengilinn Uppsetning í dálkinum lengst til vinstri.

4. Listi með efniseiningum birtist.  Efniseining er svæði sem inniheldur eða getur innihaldið ákveðna tegund af upplýsingum.

5. Færðu músarbendinn ofan á efstu efniseininguna, skýringartexti birtist.
6. Smelltu á efniseininguna Klukkan.

7. Nú birtist nýtt svæði í dálkinum með klukku. Það er ekkert hægt að breyta þessari efniseiningu, það er bara hægt að fela hana eða eyða henni.

8. Prófaðu að taka efniseininguna úr birtingu, með því að smella á hnappinn [image: image6.emf]

.

9. Nú er jaðar efniseiningarinnar rauður til að draga athygli þína að því að aðrir geta ekki séð hana.  Það getur verið þægilegt að taka efniseiningar úr birtingu t.d. ef þú ert að útbúa þær, eða ef þær eru með úreltum upplýsingum sem þú vilt samt ekki eyða.

10. Birtu efniseininguna aftur, með því að smella á [image: image7.emf]

 táknið.

11. Prófaðu að færa klukkuna yfir í miðdálkinn með því að smella á grænu örina sem bendir til hægri [image: image8.emf]

.

12. Þú sérð að það er einfalt að færa efniseiningar til á milli dálka, en það er hins vegar ekki hægt að færa efniseiningar af einum flipa á annan.

13. Þegar fleiri efniseiningar bætast við er líka hægt að færa þær upp og niður í dálki, með örvatáknunum.

14. Nú kanntu að bæta inn efniseiningu, fela hana og birta og færa hana til. 

Verkefni 18 – Efniseiningin Vinalisti

Í efniseiningunni vinalisti getur þú sett inn tengil á heimasíðu vina þinna sem eiga líka heimasíðu í kerfinu.
1. Bættu inn efniseiningunni Vinalisti.

2. Smelltu á pennatáknið í efniseiningunni.

3. Á síðunni sem birtist eru engin nöfn ennþá, en smelltu á tengilinn Bæta við til að bæta úr því.

4. Sláðu inn netfang einhvers sem þú veist að á heimasíðu í kerfinu.

5. Ef notandi með netfangið sem þú slærð inn finnst á skrá birtist nafnið hans í listanum þínum og á efniseiningunni.

6. Þú getur smellt á nafn notandans til að skoða nánari upplýsingar um hann.
7. Farðu til baka á heimasíðuna þína og skoðaðu vinalistann.  Það er hægt að smella á nafn notendanna þar til að skoða heimasíðuna þeirra.
Verkefni 19 – Efniseiningin textasvæði

Það er hægt að útbúa tvær tegundir af textasvæðum; með eða án ritils.  Ef þú kannt HTML getur þér fundist þægilegt að nota textasvæði án ritils, en að mörgu leyti er þægilegra að nota textasvæði með ritlinum, eins og þú gerir í þessu verkefni.
1. Bættu við efniseiningunni Textasvæði – með ritli.
2. Síða með gruni að textasvæði birtist. Breyttu textanum Textakassi í eitthvað annað t.d. Hafragrautur.

3. Í ritilsvæðið skaltu skrifa Hafragrautur handa einum: 1 dl hafragrjón, 3 dl vatn og smá salt. Kannski getur þú fundið einhverja mynd á Google til að skreyta svæðið.
4. Vistaðu textann og skoðaðu árangurinn.

Verkefni 20 – Efniseiningin Efni úr efnismöppu
Efniseiningin Efni úr efnismöppu er til að birta efni sem þú hefur búið til og vistað í efnismöppunni þinni.
1. Bættu inn efniseiningunni Efni úr efnismöppu.

2. Smelltu á breyta hnappinn á einingunni.

3. Á síðunni sem birtist er hægt að velja um að skrá efni eða nota efni sem þegar hefur verið útbúið.

4. Veldu efnið þitt sem þú bjóst til í Verkefni 5.

5. Vistaðu og skoðaðu heimasíðuna þína.

6. Endaðu á að gera efniseininguna sýnilega (hún er falin eins og er).


Verkefni 21 – Efniseiningin Veistu svarið?

Þessi efniseining býður upp á ýmsa skemmtilega möguleika. Með henni getur þú t.d. búið til spurningalista eða próf sem þú leggur fyrir vini þína og þá sem skoða heimasíðuna þína.
1. Bættu inn efniseiningunni Veistu svarið?.

2. Ný síða birtist á henni getur þú samið spurningarnar þínar og breytt þeim og eytt.

3. Búðu til nokkrar spurningar um þig til að prófa hversu vel vinir þínir þekkja þig. Þú getur t.d. spurt, hvað finnst mér skemmtilegast að gera, hvað finnst mér best að borða og svo framvegis.

4. Athugaðu að setja inn að minnsta kosti 2 svarkosti við hverja spurningu og merkja með punkti framan við rétta svarið.

5. Þegar þú hefur samið allar spurningarnar skaltu fara til baka á heimasíðuna þína og skoða spurningalistann og kannski prófa að svara spurningunum til að sjá hvað gerist.

6. Þegar spurningunum er svarað er gefin einkunn með stjörnum, mest er hægt að fá fimm stjörnur ef öllum spurningunum er svarað rétt.
7. Neðan við spurningarnar sem svo tengill þar sem er hægt að smella til að skoða frammistöðu þeirra sem hafa svarað spurningunum.

8. Þú getur eytt færslum úr listanum með eyða tákninu.



Verkefni 22 – Efniseiningin Efni lesið af öðrum heimasíðum

Þessi efniseining gefur möguleika á að birta efni af öðrum heimasíðum, eins og mbl.is, Baggalúti og fleiri. 
1. Bættu inn efniseiningunni Efni lesið af öðrum heimasíðum.

2. Veldu efnisveitur, með því að smella á Breyta hnappinn á einingunni.

3. Merktu við þær efnisveitur sem þú vilt nota og vistaðu.

4. Skoðaðu efniseininguna þína. Nýjustu fréttirnar og færslurnar ættu að birtast.
5. Ef þú vilt stinga upp á fleiri efnisveitum til að hafa í listanum getur þú sent tölvupóst til netskoli@netskoli.is.
Allt efni sem er skráð í kerfið er rekjanlegt og er texti bæði í bloggi og ummælum yfirfarinn þegar hann er vistaður.  Ef ákveðin bannorð koma fyrir í honum birtist hann ekki á heimasíðunni. 








Efni sem er skráð í gestabók er yfirfarið með tilliti til bannorða. Kveðja sem inniheldur bannorð birtist ekki.





Efst á síðunni þar sem notendaupplýsingar eru uppfærðar eru tveir tenglar, Breyta leyniorði og Breyta notandanafni. Með þeim er hægt að skipta um leyniorð og velja sér annað notandanafn að kerfinu.  Athugaðu að ef þú velur þér nýtt notandanafn tekur það strax gildi og næst þegar þú skráir þig inn verður þú að nota það. Slóðin að heimasíðunni þinni breytist einnig. Ef notandanafnið sem þú vilt nota er frátekið verður þú að velja annað.





Ef nafn flipa er innan sviga merkir það að hann sé falinn og aðeins þú getur séð hann og efnið sem er á honum.





Sumar efniseiningar passa bara í miðdálkinn, það á líka við ef þú setur inn breiðar myndir t.d. í textasvæði.  Aðrar einingar sem best er að hafa í miðdálki eru t.d. Fjöldi jarðarbúa og veistu svarið.





Ef þú vilt skoða heimasíðuna þína á sama hátt og aðrir sjá hana getur þú gert það með því að smella á tengilinn Heilræði um heimasíðugerðina. Á svæðinu sem birtist er tengill sem er hægt að smella á til að gera það. Ef þú vilt skoða síðuna aftur með réttindum til að breyta ferðu á sama stað og smellir á tengilinn aftur.





Ef þú vilt skoða heimasíðuna þína á sama hátt og aðrir sjá hana getur þú gert það með því að smella á tengilinn Heilræði um heimasíðugerðina. Á svæðinu sem birtist er tengill sem er hægt að smella á til að gera það. Ef þú vilt skoða síðuna aftur með réttindum til að breyta ferðu á sama stað og smellir á tengilinn Skoða síðuna aftur með réttindum til að breyta.





Heimasíðugerð í Netskólanum

